
Kalaallit Nunaanni aalisarnermi pisarineqartut isumalluutinik atuinermut akitsuutaat pillugit 

Inatsisartut inatsisaata allanngortinneqarneranik Inatsisartut inatsisaat  

(Aningaasaqarnermut Nunamullu Namminermut Naalakkersuisoq) 

 

Siumumiit imatut oqariartuutissaqarpugut, nunatta pisuussutaata avammut tunineqarnerata 

akitsuuseeriaasissamik siunnersuummut. 

Atuarsinnaavara tusarniaaneq ingerlanneqarmat akissuteqaatit aallaavigalugit siumumilu 

paasinnittaaserput aallaavigalugu, siunnersuut matumuuna aappassaaniinneqannginnerani 

ataatsimiisitaliami ingerlateqqinnissaa innersuutigaarput. 

Minnerunngitsumillu ataatsimiisitaliaq tusarniaaffigineqarsimasullu naaperiaasimaneri tassani 

ataatsimiisitaliami naapeqqaarneqarnissaannik Siumumiit innersuussutigerusupparput. 

Taamaammat imaaliinnarlugu akuerineqarnissaannik innersuutinngilarput, minnerunngitsumillu 

atuisussanut suliakkersuutaanerulernissaanik pappiliarsornikkut, allaffissornikkullu 

kingunerisassaanik aningaasartuutinut assigisaanullu naatsorsuutai ersarinnginneri 

peqqutaallutik. Siunnersuut aappassaaneerneqannginnerani ataatsimiisitaliami susassaqartumi 

eqqartorluarneqarnissaa innersuutigaarput. 

Taamatut qujalluta Siumumiit oqaaseqarpugut. 

Aslak Jensen   

 


